
KELAJAK AVLODNING TAʻLIM OLISHGA BOʻLGAN  

QIZIQISHLARINI RIVOJLANTIRISHDA USTOZNING ROLI. 

Ulugʻbek Navruzov,  

Chirchiq davlat pedagogika universiteti  

oʻqituvchisi 

 

Annotatsiya 

Maqolada umumtaʻlim maktablarida kasbga yoʻnaltirish boʻyicha ishlarni tashkil etish, kasbga yoʻnaltirishning 

nazariy asoslari va unga ijodiy yondashuv, kasb madaniyati borasidagi takliflar bayon etilgan.  

Kalit soʻzlar: Integratsiya, oʻquv dasturlar, tizim, koʻnikma, malaka, diagnostik suhbat, texnologik jarayon, 

taʻlim. 

Аннотация 

В статье описаны организация профориентационной работы в общеобразовательных школах, 

теоретические основы профориентационной работы и творческий подход к ней, а также предложения по 

вопросам профессиональной культуры. 

Ключевые слова: Интеграция, учебная программа, система, навык, компетентность, диагностическое 

интервью, технологический процесс, образование. 

Аnnоtаtiоn 

The article describes the organization of career guidance in general education schools, the theoretical 

foundations of career guidance and a creative approach to it, and proposals regarding professional culture. 

Key words: Integration, curriculum, system, skill, competency, diagnostic interview, technological process, 

education. 

 

“Oʻzbekiston — 2030” strategiyasi mamlakatning barqaror va inklyuziv rivojlanishini taʼminlash maqsadida 

ishlab chiqilgan va Oʻzbekistonning uzoq muddatli rivojlanish yoʻnalishlarini belgilaydi. Unda turli sohalardagi 

islohotlar, iqtisodiy oʻsish, taʼlim, tibbiyot va ijtimoiy himoya tizimlarining takomillashtirilishi, ekologik 

barqarorlikni taʼminlash va davlat boshqaruvini zamonaviylashtirish kabi maqsadlar koʻzda tutilgan. 

Shuningdek, Strategiya xalqimizning erkin va farovon, qudratli Yangi Oʻzbekistonni barpo etish boʻyicha 

xohish-irodasini roʻyobga chiqarish, har bir fuqaroga oʻz salohiyatini rivojlantirish uchun barcha imkoniyatlarni 

yaratish, sogʻlom, bilimli va maʼnaviy barkamol avlodni tarbiyalash, global ishlab chiqarishning muhim boʻgʻiniga 

aylangan kuchli iqtisodiyotni shakllantirish, adolat, qonun ustuvorligi, xavfsizlik va barqarorlikni kafolatli 

taʼminlash maqsadlariga xizmat qiladi. 

Shu maqsadda respublikamizda taʻlim tizimi oldida turgan eng muhim vazifa ilgʻor texnologik oʻquv 

jarayonlariga asoslangan holda oʻqitishning yangi pedagogik texnologiyalarni qoʻllashdan iborat. Yangi usulni 

taʻlim jarayoniga joriy etish oʻquv jarayonlarining tubdan oʻzgarishiga sabab boʻlmoqda. Bu holat taʻlim jarayoni 

ishtirokchilarini bilimlari kengaytirishga, ijodkorlikka, tinimsiz izlanishga oʻz ustida ishlashga, har bir darsni 

haqiqatan ham bir sanʻat asari sifatida taqdim etishga olib kelmoqda. Bugungi kun oʻqituvchisi taʻlim 

oluvchilarning oʻqishga boʻlgan qiziqishini kuchaytirishi, oʻz fanini oʻquvchi uchun hamisha sevimli boʻlishi uchun 

nimalarga eʻtiborini qaratmogʻi kerak?  

Matbuotda berilgan maʻlumotlarga qaraganda chet ellik bolalar orasida quyidagi savol berilib, javoblari tahlil 

qilingan. “Sen otangni yaxshi koʻrasanmi yoki televizorni? Ushbu savolga juda koʻp bolalar ―”televizorni” deb 

javob berganlar. Nima uchun? deyilgan savolga ular ―Chunki televizor orqali koʻpgina yangiliklarni bilib olaman” 

-degan javobni berganlar. Haqiqatan ham inson tabiati shunday, u tinimsiz yangiliklar olib turishga qiziqadi. 

Oldinlari ustozlar taʻlim oluvchilar uchun aynan ular hali bilmagan yangi-yangi bilimlar manbai boʻlib xizmat 

qilganlar va izzat-eʻtiborda boʻlganlar. Hozirda axborot va uni olish usullari shu qadar koʻpaymoqdaki, 

oʻqituvchining yangilik manbai boʻlish funksiyasi endilikda pasayib bormoqda. Taʻlim jarayonida oʻquvchi asosiy 

figuraga aylangan, oʻqitish va oʻqish usullari deyarli tubdan oʻzgargan bugungi kunda oʻqituvchi qanday boʻlmogʻi 

kerak? Qanday boʻlsak biz ― “ustoz” degan nomga munosib, taʻlim oluvchi shogirdlarimiz uchun hamisha yangilik 

manbai boʻla olamiz? Dono xalqimizda bir maqol bor ― “Ustoz koʻrmagan shogird har maqomga yoʻrgʻalar”. 

Bugungi kunda ham shundaymi?  

Taʻlim jarayonida innovatsion texnologiyalar, interfaol usullar qoʻllanilayotgan davrda dars jarayoni ustoz 

va shogirdning hamkorlikdagi, oʻquvchi ham faol ishtirok etadigan jarayonga aylanmoqda. Bu kabi usullarni 

qoʻllab dars oʻtilganda oʻquvchilar ham mavzu boʻyicha izlanadilar, turli manbalardan maʻlumotlarni toʻplab, har 

xil koʻrinishda taqdim etadilar. Koʻpdan koʻp narsa chiqadi deganlaridek, oʻquvchilar izlanib keltirgan maʻlumotlar 

yanada yangi, xilma-xil va turli-tuman manbalardan olingan boʻladi.  

Dars jarayoni oʻquvchining ongiga ozuqa beruvchi, fikrini, bilimini oʻstiruvchi, kamolotga yetkazuchi 

jarayondir. Bunda ham oʻquvchilar izlanib mustaqil egallagan bilimlarni betartib tarzda darsda faol ishtirok 

etayotgan oʻquvchilar oʻz vaqtida ragʻbatlantirilishi, buning uchun ustozning oddiy: “Rahmat”, “Barakalla” emas, 

balki tartib -qoida bilan, oʻqituvchi loyihalashtirgan reja asosida ish koʻrish kerak boʻladi. Shu sababli oʻqituvchi 

nafaqat chuqur bilimga ega, balki dars oʻtish usullarini ham puxta egallagan, pedagogik mahoratga, hayotiy boy 

tajribaga ega boʻlmogʻi kerak. Interfaol usulda dars oʻtish faqat oʻquvchini gapirtirish, dars jarayoni tizginini 

oʻquvchi qoʻliga berib qoʻyish degani emas. Oʻqituvchi bu jarayonda passiv tinglovchi emas, balki hamisha faol 

boshqaruvchi, tahlil qiluvchi muhokamalar jarayonini toʻgʻri yoʻlga solib boruvchi, vaqtdan unumli foydalanuvchi, 

eng asosiysi esa mavzuning mohiyatini chuqur anglab yetishlari uchun baribir dars jarayonining asosiy figurasi 

boʻlib qolmogʻi kerakdir.  

Dars jarayoni nafaqat oʻqituvchiga, balki oʻquvchilarning bilim saviyasiga, qiziqish va intilishlariga bogʻliq. 

Ayni bir mavzuni turli auditoriyalarda bir xil usulda oʻtib, turli natijaga erishish mumkin. Haqiqatan ham har bir 

dars oʻziga xos bir sahna asari va bunda oʻqituvchi oʻz rolini qoyilmaqom qilib ijro etmogʻi kerak. Dars jarayoni 

mavzu ustida koʻpchilik fikr almashadigan, bir narsani har kim oʻz bilganicha tushunadigan va boshqalarga oʻz 

imkoniyati va iqtidoridan kelib chiqib taqdim etadigan jarayon. Bunda taʻlim oluvchilar yanglish, chalkash fikrlarda 

qolib ketmasligi, mavzuni eng zarur tushuncha, qonun va hodisalarni va ulardan kelib chiqadigan natijalarni bilib 

olmogʻi uchun oʻqituvchi kompas kabi toʻgʻri yoʻlni koʻrsatib turishi kerak.  

Darsda faol ishtirok etayotgan oʻquvchilar oʻz vaqtida ragʻbatlantirishi, buning uchun ustozning oddiy: 

“Rahmat”, “Barakalla”, “Tashakkur”, “Harakat qilsangiz siz har qanday ishga qodirsiz” kabi maqtov soʻzlaridan 

tortib, oʻquvchini oʻz kuchiga, iqtidoriga ishonadigan darajaga keltiruvchi bor imkoniyatlarni ishga solishiga toʻgʻri 

keladi. Aytishlaricha, Napоleonni har kuni tongda “Sizni buyuk ishlar kutmoqda” -deb uyqudan uygʻotishar ekan. 

Biz ustozlar ham shogirdlarimiz ongini shunday ajoyib maqtovlar bilan uygʻotsak, ne ajab, kelajakda buyuk 

ajdodlarimizning munosib avlodlaridan bu muqaddas Vatanni yanada koʻklarga koʻtaruvchi buyuk isteʻdodlar 

yetishib chiqar.  

Dars jarayonida mavzuga oid toʻgʻri fikrlar bilan birgalikda, yanglish notoʻgʻri fikr beradigan oʻquvchilar 

ham boʻladi[1]. Ular bu fikrini toʻgʻri deb oʻylaydi. Bu holda oʻqituvchi qanday yoʻl tutishi kerak? Oʻqituvchi 

oʻquvchi qanday fikr berishidan qatʻiy nazar darhol bu notoʻgʻri deyishi oʻrinlimikan? oʻquvchini bu holda ham 

bergan fikri uchun ragʻbatlantirishi, bunga eʻtiroz bildiruvchi yana qanday fikrlar borligini soʻrashi, agar boshqa 

fikr chiqmasa, oʻzi haqiqatni aytishi va qayerda xatolikka yoʻl qoʻyilayotganini bilishni oʻquvchilarning oʻziga 

havola qilishi kerak. Shu tariqa oʻquvchilar toʻgʻri xulosalar chiqarib boradilar, faolliklari ortadi. Oʻrtoqlarining 

fikrlarini tinglashga, mulohaza qilishga oʻrganib boradilar.[2]  

Koʻp yillik tajribalardan maʻlumki, baʻzi bir hollarda oʻquv dargohida qaysi fan oʻqituvchilari kuchli boʻlsa, 

shu fanlar chuqur oʻzlashtiriladi va oʻquvchilarning bilim olishga qiziqishi va kelajakda kasb tanlashlariga ham 

buning taʻsiri boʻladi. Buning sababi bunday fidoyi oʻqituvchilar, avvalo oʻz kasbini, fanini, qolaversa, 

oʻquvchilarini sevadi va mehr koʻrsatadi. Mehr bilan qilingan har bir ish oʻzining ijobiy samarasini beradi[3].  

Oʻqituvchi fidoyi oʻqituvchi mavqeyiga ega boʻlishi uchun kasbining mohir ustasi boʻlishi kerak. Buning 

uchun esa fani boʻyicha DTS va ular asosida tuzilgan oʻquv dasturlarini mukammal bilishi;  

-oʻquv predmeti boʻyicha oʻqitishning turli texnik –didaktik vositalari, mavjud darsliklar, oʻquv 

qoʻllanmalari, oʻquv metodik adabiyotlarni tahlil qila bilishi, ularning bir-biridan farqi va afzalliklarini aniqlay 

olishi;  

-fan boʻyicha koʻrgazma-tajriba va laboratoriya ishlarini zamonaviy jihoz va vositalar yordamida oʻtkazish 

malakasiga ega boʻlishi;  

-yangi axborot va pedagogik texnologiyalardan, oʻqitishning interfaol usullaridan xabardor boʻlishi va 

ulardan amalda foydalanishni bilishi; 

-oʻquvchilarning oʻz ustida mustaqil ishlashlarini tashkiliy va uslubiy taʻmunlashni bilishi;  

-iqtidorli oʻquvchilarni aniqlash, saralash va ularga tabaqalashtirilgan taʻlim berish shakllari hamda 

usullarini bilishi;  

-ilgʻor ish tajribalarini oʻrganishi va ulardan oʻz faoliyatida foydalanish malakasiga ega boʻlishi;  

-mustaqil ravishda oʻz bilim va malakasini oshirishning yoʻl va usullarini bilishi va egallashi kerak;  

Bulimli, isteʻdodli, ilm olishga chanqoq oʻquvchilar boʻlishi uchun fidoyi oʻqituvchilarning mehnatini 

qadrlash va yangi-yangi imkoniyatlarni yaratib berish va albatta adolat tamoyillariga rioya qilish kerak. Bunga 

respublikamizda keng eʻtibor berilmoqda xilma-xil tanlovlar ragʻbatlantiruvchi fondlar mavjud. [4] 

Oʻquv matеriallarining taʻlim oluvchilar tomonidan yaxshi oʻzlashtirilishi, ularga tarbiyaviy taʻsir 

koʻrsatishi, kamolotiga hissa qoʻshishi oʻqituvchining salohiyatiga yoki oʻqitish mеtodiga, oʻquv 

mashgʻulotlarining shakliga ham bogʻliqdir. Taʻlim jarayonining qiziqarli boʻlishi uchun oʻquv matеriallarining 

mazmuni, oʻqitish mеtodi va oʻqitish shakli oʻrtasidagi uzviy bogʻliqlikka erishmoq zarur. 

